
வாக்³தே³வதே ! ப⁴க்திமதாம் ஸ்வஶக்திகலாபவித்ரா ஸிதவிக்³ரஹா மே ।
போ³த⁴ம் விஶுத்³த⁴ம் ப⁴வதீ வித⁴த்தாம் கலாபவித்ரா ஸிதவிக்³ரஹா மே ॥ 1॥
அங்கப்ரவீணா கலஹம்ஸபத்ரா க்ரு’தஸ்மரேணாநமதாம் நிஹந்தும் ।
அங்கப்ரவிணா கலஹம்ஸபத்ரா ஸரஸ்வதீ ஶஶ்வத³போஹதாம் வ:॥ 2॥
ப்³ராஹ்மி விஜேஷாஷ்ட² விநிந்த்³ரகுந்த³ப்ரபா⁴வதா³தா க⁴நக³ர்ஜிதஸ்ய !

ஸ்வரேண ஜைத்ரீ ரு’துநா ஸ்வகீய ப்ரபா⁴வதா³தா க⁴நர்க³ர்ஜிதஸ்ய ॥ 3॥
முக்தாக்ஷமாலாலஸதௌ³ஷதீ⁴ஶாऽபி⁴ஶூஜஜவலா பா⁴தி கரே த்வதீ³யே ।
முக்தாக்ஷமாலாலஸதௌ³ஷதீ⁴ஶா யாம் ப்ரேக்ஷ்ய பே⁴ஜே முநயோऽபி ஹர்ஷம்॥ 4॥
ஜ்ஞாநம் ப்ரதா³தும் ப்ரவணா மமாதிஶயாலுநாநாப⁴வபாதகாநி ।
த்வம் நேமுஷாம் பா⁴ரதி ! புண்ட³ரீகஶயாலு நாநாப⁴வபாதகாநி ॥ 5॥
ப்ரௌட⁴ப்ரபா⁴வாஸமபுஸ்தகேந: த்³யாதாऽஸி யேநாம்ப³ ! விராஜிஹஸ்தா ।
ப்ரௌட⁴ப்ரபா⁴வாஸமபுஸ்தகேந வித்³யாஸுகா⁴பூரமதூ³ரது:³கா²॥ 6॥
துப்⁴யம் ப்ரணாம: க்ரியதே ந யேந மராலயேந ப்ரமதே³ந மாத: ।
கீர்தி ப்ரதாபௌ பு⁴வி தஸ்ய நம்ரமராலயேந ப்ரமதே³ந மாத:॥ 7॥
ரூச்சாரவிந்த³ப்⁴ரமத³ம் கரோதி, வேலம் யதீ³யோऽர்சதி தேऽங்க்⁴ரியுக்³மம் ।
ரூச்சாரவிந்த³ப்⁴ரமத³ம் கரோதி ஸ ஸ்வஸ்த² கோ³ஷ்டீ²ம் விதூ³ஷாம் ப்ரவிஶ்ய ॥
8॥
பாத³ப்ரஸாதா³த் வத்³ரவ ரூப-ஸம்பத்லேகா²பி⁴ராமோதி³தமாநவேஶ: ।
ப⁴வேந்நர:ஸூக்திபி⁴ரம்ப³ ! சித்ரோல்லேகா²பி⁴ராமோதி³தமாநவேஶ:॥ 9॥
ஸிதாம்ஶுகாந்தே நயநாபி⁴ராமாமூர்தி ஸமாராத்⁴ய ப⁴வேந்மநுஷ்ய: ।
ஸிதாம்ஶுகாநந்தே நயநாபி⁴ராமாந்த⁴காரஸூர்ய:க்ஷிதிபாவதம்ஸ:॥ 10॥
யேந ஸ்தி²தம் த்வாமநு ஸர்வதீர்த்²யை:ஸபா⁴ஜிதா மாநதமஸ்தகேந ।
து³ர்வாதி³நாம் நிர்த³லிதம் நரேந்த்³ரஸபா⁴ஜிதா மாநதமஸ்தகேந ॥ 11॥

ஸர்வஜ்ஞவக்த்ரவரமாரஸாங்கலீநா
மாலிம் க்⁴நதீ ப்ரணயமந்த²ரயா த³ஶைவ ।

ஸர்வஜ்ஞவக்த்ரவரதாமரஸாங்கலீநா
ப்ரீணாத் விஶ்ருதயஶா: ஶ்ருததே³வதா ந:॥ 12॥

க்லு’ப்தஸ்துதிர்நிபி³ட³ப⁴க்திஜட³த்வப்ரு’க்தை-
ர்கு³ம்பை²ர்கி³ராமிதி கி³ராப⁴தி⁴தே³வதா ஸா ।

பா³லऽநுகம்ப்ய இதி ரோபயது ப்ரஸாத³-
ஸ்மேரா த்³ரு’ஶம் மயி ஜிநப்ரப⁴ஸூரிவர்ண்யா ॥ 13॥

॥ இதி ஶ்ரீஶாரதா³ஸ்தோத்ரம் (2)ஸம்பூர்ணம் ॥

